
MALTA

QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
JOSEPH AZZOPARDI

Seduta tat-28 ta' Marzu, 2011

Referenza Kostituzzjonali Numru. 29/2010

lI-Pulizija (Assistent Kummissarju Lawrence Cauchi)
_VS_

Carmel sive Charles Ellul Sullivan, Patrick Pellegrini,
Sebastian Dalli

[I-Qorti;

Rat ir-riferenza tal-Qorti tal-Magistrati (Malta) bhala Qorti
ta’ Gudikatura Kriminali moghtija fl-14 ta’ April 2010, biex
din il-Qorti tiddeciedi jekk I-ilment tal-imputati li gew
miksura d-drittjiet fundamentali taghhom ai termini tal-
Artikolu 6 (1) tal-Konvenzjoni Ewropeja dwar id-drittijiet
tal-bniedem u |-Artikolu 39 tal-Kostituzzjoni ta’ Malta;

Rat ir-risposta guramentata tal-Kummissarju tal-Pulizija u
I-Avukat Generali pprezentata fis-27 ta’ April 2010, i
permezz taghha ec¢cepew:

1. lli preliminarjament din [|-Onorabbli Qorti
ghandha tastjeni milli tisma’ dan il-kaz ai termini tal-
proviso tal-Artikolu 46 tal-Kostituzzjoni u tal-Artikolu 4 tal-
Kap 319 tal-Ligijiet ta’ Malta, stante li ghat-talba tar-
rikorrenti kien hemm rimedju effettiv ghat-talbiet taghhom,
liema rimedju r-rikorrenti ga uzawh, izda i kellu ezitu
negattiv ghalihom. Dawn iz-zewgq artikoli ma jitolbux Ii r-
rimedju effettiv ikollu ezitu pozittiv ghar-rikorrenti, izda
jesigu li jkun rimedju li jezisti u jkun wiehed -effettiv.
Jinghad ukoll li r-rikorrenti ghad ghandhom rimedju iehor
ghad-dispozizzjoni taghhom u c¢joe’ appell fit-tmienm tal-
proceduri quddiem il-Qorti tal-Magistrati (Malta) bhala
Qorti ta’ Gudikatura Kriminali. Ghalhekk din I-Onorabbli
Qorti ghandha tastjeni milli tisma’ dan il-kaz

2. llli  preliminarjament ukoll u  minghajr
pregudizzju ghas-suespost, din Il-azzjoni hija wahda
intempestiva minhabba I-istess raguni spjegata fl-ewwel
paragrafu.

3. lIli preliminarjament u minghajr pregudizzju
ghas-suespost, in kwantu Il-punt li dwaru qed issir ir-
referenza u cjoe’ jekk il-Magistrat sedenti fil-proc¢eduri
sedenti fil-proceduri kriminali kontra r-rikorrenti ghandux
jerga’ jisma’ I-provi kollha ga mressqga mill-gdid, hu punt li
diga kien deciz mill-oghla Qorti kompetenti, b’ezitu
negattiv  ghall-istess  rikorrenti, din ir-referenza
m’ghandhiex tintuza bhala appell iehor minn din id-
decizjoni tal-Qorti tal-Appell Kriminali moghtija fis-17 ta’
Marzu 2010. L-esponenti jissottomettu li l-unika raguni
ghaliex ir-rikorrenti bdew dini |-pro¢edura kostituzzjonali hi
biex ir-rikorrenti jittentaw jaslu fejn ma waslu bl-appell
quddiem il-Qorti tal-Appell Kriminali. L-esponenti
jissottomettu wkoll li jekk jirrizulta dan |-ghemil abbuziv,
din I-Onorabbli Qorti ghandha tiddikjara din ir-referenza
bhala wahda abbuziva u tieqaf tismaghha.

4. lli  preliminarjament ukoll u  minghajr
pregudizzju ghas-suespost, in kwantu din il-pro¢edura
kostituzzjonali ged tintuza biex jitwalu I-pro¢eduri kriminali
fil-konfront tar-rikorrenti inutilment, |-esponenti
jissottomettu li dan hu agir abbuziv u |-Qorti ghandha
tiddikjarah bhala tali u tieqaf tisma’ din il-pro¢edura.

5. i fil-mertu m’hemm I-ebda ksur tad-dritt ta’
smiegh xieraq fil-konfront tar-rikorrenti la taht il-
Kostituzzjoni u langas taht il-Konvenzjoni u dan ghar-
ragunijiet segwenti.

6. llli I-esponenti jissottomettu li I-gurisprudenza
Maltija u tal-Qorti Ewropea tghallimna i biex ikun
ezaminat hemmx ksur tad-drittijiet ta’ smigh xieraq fi
proceduri gudizzjarji dawk il-pro¢eduri jridu jkunu
ezaminati fl-assjem taghhom u mhux spezzettati
fmumenti u partijiet. Hekk id-dritt ta’ smigh xieraq
jassigura smiegh xierag u gust meta wihed jizen dak kollu
li gara fil-kkawza u mhux fir-rigward ta’ decizjoni jew
mument partikolari minnha. F’dan I-istadju dan I-ezami
tal-assjem tal-proc¢eduri kriminali ghadu ma jistax isir

peress li I-proceduri kriminali odjerni ghadhom ma
ntemmux.
7. lIli Fkull kaz I-esponenti jissottomettu li d-dritt

ta’ smigh xieraq ma jinkludix xi dritt li I-kaz jinstema’ kollu
mill-istess gudikant. Fis-sentenza “Pitkanen vs Finland”
iI-Qorti Ewropea ma sabitx ksur tal-Artikolu 6 meta s-
seduti kollha li fihom instemghu x-xhieda kienu preseduti
minn @udikant differenti, pero’ s-seduti kollha kienu
rrekordjati  fuq video u transkritti. L-esponenti
jissottomettu li anke fil-pro¢eduri kriminali odjerni, hemm
traskrizzjoni tax-xhieda kollha. Barra minnhekk, minnhom
infushom, dawk il-provi li jinstemghu bil-pro¢edura tar-
rogatorji ma jinstemghux mill-istess gudikant li jkun ged
jippresjedi I|-pro¢eduri. Dan ma ffissirx li b’dagshekk
hemm ksur tad-dritt ta’ smigh xieraq, ladarba jkun hemm I-
opportunita’ tar-rikorrenti ghal kontro-ezami taghhom.

Salv e¢cezzjonijiet ohra jekk ikun il-kaz.

Ghaldagstant |-esponenti jitolbu bir-rispett li din |-
Onorabbli Qorti joghgobha ti¢had it-talbiet rikorrenti bl-
ispejjez kontrihom.

Rat id-dikjarazzjoni mahlufa tal-konvenuti u I-lista tax-
xhieda.

Rat |-atti processwali sija tal-Qorti tal-Magistrati u sija
dawk tal-kawza odjerna;

Rat in-noti ta’ sottomissjonijiet tal-partijiet;

Rat il-verbal tas-seduta tat-12 ta’ Jannar 2011 illi permezz
tieghu |-kawza thalliet ghas-sentenza;

Ikkunsidrat;

lIli kif §gja’ inghad din hija riferenza mill-Qorti tal-Magistrati
fis-sede kriminali taghha wara li dik il-Qorti ¢ahdet talba
tal-imputati biex il-provi gja’ mressga quddiem Magistrat
iehor jergghu jinstemghu minhabba bidla fil-gudikant
presedenti, stante |-elevazzjoni ghall-Gudikatura ta’ dak il-
Magistrat. Ghandu jinghad li minn dakinhar li I-kawza giet
riferuta quddiem din il-Qorti anke |-Magistrat li ta d-digriet
gie bl-istess mod elevat.

lIli gabel ma tidhol fil-mertu tal-kaz, il-Qorti trid I-ewwel
tiddeciedi dwar l-ewwel zewg eccezzjonijiet tal-intimati;
dawn huma fis-sens illi r-rikorrenti ma ezawriex ir-rimed;i
disponibbli lilu skond il-ligijiet ordinarji u ghalhekk ukoll il-
procedura odjerna hija intempestiva. Dan ghaliex skond
il-kostituzzjoni il-Qorti ghandha, dejjem skond I-intimati,
tesercita d-diskrezzjoni taghha skond il-proviso tal-Artikolu
46 (2).

llli dan il-proviso indikat mill-intimati jghid ezattament
hekk:

Izda I|-Qorti tista’ jekk tqis li jkun deziderabbli li hekk
taghmel, tirrifjuta li tezercita s-setghat taghha skond dan
is-sub-artikolu fkull kaz meta tkun sodisfatta i mezzi
xierqa ta’ rimedju ghall-ksur allegat huma jew kienu

disponibbli favur dik il-persuna skond xi ligi ohra. {46 (2)
tal-Kostituzzjoni ta’ Malta}.

llli din il-kwistjoni giet dibattuta diversi drabi fil-Qrati
taghna. IlI-Qorti Kostituzzjonali dahlet fil-fond taghha fis-
sentenza taghha fil-kawza fl-ismijiet “Dr Mario Vella vs
Joseph Bannister nomine” (7 ta’ Marzu 1994) fejn, wara
li elenkat numru ta’ sentenzi precedenti, galet fost affarijiet
ohra;

Minn din ir-rassenja kemm tal-Prim Awla u kemm ta’ din il-
Qorti jistghu jitnisslu dawn il-linji gurisprudenzjali;

a. Meta hu ¢ar i hemm mezzi ordinatji
disponibbli ghar-rikorrenti biex ikollu rimedju ghad-danni li
qed jilmenta, bhala princ¢ipju generali dawn ghandhom jigu
adoperati u r-rikors ghall-organi gudizzjarji ta’ natura
kostituzzjonali ghandu jsir wara li I-ordinarji jigu ezawriti
jew meta mhumiex disponibbli;

b. Din il-Qorti Kostituzzjonali sakemm ma
//rr/zu/tawllex ragun/j/et serji graw ta’ l//egal/ta jew ta
diskrezzjonalita’ tal-ewwel Qorti ikkonferita mill-artikolu 46
(2) tal-Kostituzzjoni.

C. Kull kaz ghandu I-fattispecje partikolari tieghu;

d. Meta r-rikorrenti ma jkunx ghamel uzu minn
rimedju li seta’ kellu dan ma ffissirx li I-Qorti ghandha
tikkonsidra Ii ma ghandiex tezercita I-gurisdizzjoni taghha
jekk dak il-possibbli rimedju ma kienx pero’ jirrimedja hlief
in parti I-lanjanzi tar-rikorrenti;

e. Meta r-rikorrenti ma jkunx ezawrixxa r-rimedju
ordinarji, jekk pero’ dan in-nugqgas ikun ikkontribwixxa
ghalih I-operat ta’ haddiehor allura ma jkunx desiderabbli
illi I-Qorti tieqaf u ma tipprocedix bit-trattazzjoni tal-kaz.

f. Meta I-ewwel Qorti tezercita d-diskrezzjoni taghha u
tieqaf mit-trattazzjoni minghajr ma tezamina I-materja
necessarja li fugha dik id-diskrezzjoni ghandha tigi

ezercitata, I-Qorti tat-tieni grad ghandha twarrab dik id-
diskrezzjoni.

llli I-istess Qorti fil-kawza fl-ismijiet “Philip Spiteri vs
Sammy Meilaq” (8 ta’ Marzu 1995) qalet ukoll li meta I-
oggett tal-kawza jkun ta’ natura komplessa — u jkollu
kwistjonijiet i ghandhom rimedju fxi ligi ohra, u ohrajn li
ma ghandhomx, rimedju hlief kostituzzjonali — allura
ghandha tipprevali din I-ahhar azzjoni. F’din is-sentenza -
Qorti osservat |i jkun sewwa li mal-kelma komplessa
jizdied il-kliem “jew inkella imhallta”.

llli issa fil-kaz in ezami jirrizulta illi fil-fatt [-imputati kienu
gja’ appellaw quddiem il-Qorti Kriminali mid-digriet
imsemmi u |-Qorti tal-Appelli Kriminali, permezz ta’
sentenza moghtija fil-10 ta’ Marzu 2010, iddecidiet illi |-
appell interpost minnhom kien irritu u null ghaliex skond |-
artiklu 415 (1) tal-Kodi¢i Kriminali, ‘dan id-digriet huwa
inappellabbli fdan Il-istadju tal-pro¢eduri.’ (sottolinear tal-

Qorti).

llli dan allura jfisser li |-istess digriet ghad jista’ jidi appellat
meta tigi deciza |-kawza skond I-istess artikolu 415.
Ifisser ukoll li d-digriet ghadu soggett ghall-revizjoni
possibbli mill-Qorti tal-Appelli Kriminali, kif fil-fatt gara
fsentenzi  citati  mill-istess imputati  fin-noti  ta’
sottomissjonijiet taghhom. Ghalhekk ir-rimedji li jistghu
jkollhom I-imputati ghadhom ma gewx ezawriti u [-Qorti
thoss li fkaz bhal dan, fejn si tratta ta’ zewg kompetenzi
separati tal-Qrati, ossija dawk Ccivili u kriminali, hija
ghandha thalli l-ewwel [-iter kollu kriminali jiehu I-kors
komplet tieghu.

Ghal dawn il-motivi I-Qorti tiddeciedi din il-kawza billi
tilga’ l-ewwel 2zewg eccezzjonijiet tal-intimati u
tezercita’ d-diskrezzjoni taghha taht l-artikolu 46 (2)
tal-Kostituzzjoni u tieqaf milli tisma’ I-kawza, u tordna
li |-kawza tigi rimessa lill-Qorti tal-Magistrati (Malta)
bhala Qorti ta’ Gudikatura Kriminali.

Spejjez ikunu ghall-imputati.

Mogqgrija.

< Sentenza Finali >

